
Mzali Othandekayo 
Uyamukelwa kusifundo: UJesu eNazaretha 

Lomqulu ukunika umhlahlandlela ofanele wokuba ungasethula kanjani lesi sifundo. 

Ungasilungiselela futhi usethule kanjani lesi sifundo 
Nanka amanye amasu ngezansi wokulungiselela nokwethula lesi sifundo: 

Isinyathelo                                                              Okufanele ukwenze         
 
1. 

 
Finyelela ku Webhusayithi ye-New Apostolic Church ngokufaka noma 
ngokuchofoza kusixhumanisi esilandelayo kusuka ku-WhatsApp: 
https://bit.ly/3NACSSHS 
 

 
2. 

 
Qoqa lezizinsiza zokufunda ezilandelayo ukuze uqiniseke ukuthi usihlomele 
lesisifundo: 
• IBhayibheli 
• Isifundo ngefomethi ye-PDF esivele silungisiwe 
• Incwadi yengane yokusebenzela kanye namapensele, amakhilayoni, njll. 
• I-Vidiyo kiliphi okuyisisiza sokufunda esingezekile / isisiza sokufunda 
ongazikhethela ngokuthanda kwakho 
• Ikhathekizimu yemibuzo nezimpendulo (Ikakhulukazi kulesisifundo sesiQinisiso). 
 
Qaphela: 
 
2.1: Isikhathi esifanele sokuthulwa kwalesisifundo, kungemuva kwenkonzo 
yangeSonto ekuseni, ngokuhambisana nesikhathi sesikole sangeSonto ukuze 
kugcinwe inqubo yesikhathi esijwayelekile. 
2.2: Uyacelwa ukuba ugcine isifundo sibe mfushane uma kunokwenzeka, khumbula 
izinga lokunaka kwezingane zethu (gxila esifundweni) - uyazi kangcono ingane 
yakho! 
 
Isikole sangeSonto ngokuvamile asidluli imizuzu engama-45. 
 
2.3: Lesisifundo silungele ibanga lesi- SS 4. 
2.4: Uyacelwa uthinte uThisha wakho we-SS 4 uma udinga noma yiluphi usizo 
noma uma udinga ezinye izinsizakufunda kulezi ezingenhla. 

 
3. 

 
Khuleka (bheka umkhuleko osekugcineni kwalomqulu) bese ucela uNkulunkulu 
ukuba akusebenzise njengethuluzi ukwethula isifundo ngendlela Yena afuna 
ukuba usethule ngayo. 

  

https://bit.ly/3NACSSHS

Fundisa lesisifundo sesikole sangeSonto ekhaya 
Ungasilungiselela futhi usifundise kanjani lesisifundo 

Siyaqhubeka nokwabelana ngezeluleko ezithile zokuthi ungasilungiselela futhi usifundise kanjani 
lesisifundo: 

Isinyathelo Okufanele ukwenze         
4 Yenza indawo ilungele ukufundisa engenaziphazamiso lapho wena nengane / 

nezingane nisezingeni elifanayo. 
 
Isibonelo: Hlala phansi ocansini noma eduze kwetafula. 
 

 
5 

 
Funda kulesisifundo. Phinda ufunde futhi isifundo ukuze usiqondisise kahle. 
Bukela lesisifundo sevidiyo kiliphu ukuze uthole ukuqonda okungcono 
ngalesisifundo. 
 

 
6 

 
Zenzele amanothi ngamaphuzu abalulekile ongathanda ukuwakhumbula. 
 

 
7 

 
Yazi inhloso yalesisifundo ingane yakho okufanele siyikhumbule. 

 
8 

 
Yethula lesisifundo enganeni yakho noma uyifundele lenandaba uma uthanda. 

 
9 

 
Khombisa ingane yakho ividiyo bese uphinde ubuyekeze incazelo yayo. 

 
10 

 
Khombisa ingane yakho umsebenzi okufanele iwenze encwadini yayo 
yokusebenzela. 

 
11 

 
Khuleka, noma ucele ingane yakho ukuba ikhuleke bese uphetha isifundo. 

 

Izinsiza zokufunda ezitholakalayo mayelana nokufundisela ekhaya. 
Nazi ezinye izinsiza zokufunda zokungezelela lesisifundo sibe sezingeni leqophelo: 

1. I-WhatsApp. Xoxani ngesifundo se-SS 4 nomunye umndeni osifundayo nawo. 

2. Xoxisanani ngesifundo nabanye abazali ukuze uthole ukuchazeleka kahle mayelana nesifundo 
ngaphambi kokuba sifundiswe. 

3. Khululeka ukwenza olwakho ucwaningo ukuze uthole ulwazi olungezekile. 

4. Khuluma noMxhumanisi wesikole sangeSonto webandla lakho noma uThisha bazimisele 
ukukusiza.  

Isifundo 

Isihloko  UJesu eNazaretha 

Umbhalo 
weBhayibheli 

 NgokukaLuka 4: 16-30 

   
Inhloso yesifundo  Izingane ziyabona ukuthi iNkosi uJesu wenqatshwa kanjani 

ngabantu eNazaretha. Isifiso siyavuselelwa kubo ukuba 
bamukele iNdodana kaNkulunkulu. 

 

Isifundo esifingqiwe: 
● UJesu Kristu waya eNazaretha, lapho ayekhulele khona. AmaNazaretha ayesevele ezwile 
ngezimangaliso zikaJesu futhi ayelindele ukuthi naYe enze okufanayo eNazaretha. 
● Ngosuku lweSabatha, wangena esinagogeni njengoba wayejwayele ukwenza. 
● Wasukuma wafunda imiBhalo futhi omunye wababhali wanikeza uJesu umqulu 
womprofethi u-Isaya. 
● Wakhipha umqulu wathola indawo okulotshwe kuyo ukuthi: “UMoya weNkosi uphezu 
kwaMi ngokuba ingigcobile ukuba ngishumayele ivangeli kwabampofu, ingithumele 
ukumemezela ukukhululwa kwabathunjiweyo, nokubona kwabayizimpumputhe, nokuhlenga 
abacindezelweyo, nokumemezela ukuthi isikhathi sesifikile lapho iNkosi izobasindisa khona 
abantu baYo.” Lokhu kwakuwumyalo kaJesu ovela kuNkulunkulu. 
● UJesu wabe esigoqa umqulu, wawubuyisela kumbhali, wahlala phansi. Bonke abantu 
ababesesinagogeni babemgqolozele njengoba athi: “Namuhla lombhalo ugcwalisekile 
njengokuba nakuzwa ukufundwa kwawo”. Ngokusho lokhu, uJesu wembulela abantu ukuthi 
unguMesiya othenjisiwe othunyelwe nguNkulunkulu. 
● Kodwa, abantu babengamqondi uJesu futhi babengakholelwa ukuthi unguMesiya 
owamenyezelwa ngumprofethi u-Isaya. 

• Bathukuthela ngamazwi aKhe, bamkhiphela ngaphandle komuzi. 
● Babefuna ngisho nokumsunduzela eweni, kodwa iNdodana kaNkulunkulu yavele yadabula 
phakathi kwesixuku esithukuthele yaqhubeka nohambo lwaKhe. 
 

 

Ingabe sisho ukuthini lesisifundo kithina namhlanje na? 
● Abantu baseNazaretha babengakholelwa ukuthi uJesu unguMesiya othenjisiwe, 
abamamukelanga futhi babefuna nokumzwisa ubuhlungu. 
● Sifuna ukwamukela iNkosi uJesu ngokukholwa nokuthembela kuYe nasezimfundisweni 
zaKhe. 
● Noma uJesu ahamba, akazange ayeke ukwabelana nothando lukaNkulunkulu, ukuphilisa 
nokuthethelela. Nathi, kufanele sibe njengoJesu futhi sikhethe indlela engcono kaNkulunkulu 
ngisho nasezinsukwini ezimbi. 

Eminye imibuzo esingayibuza: 
1. Ingabe uJesu waya kuphi ngeSabatha ngenkathi eseNazaretha na? 
    Impendulo: Esinagogeni. 
 
2. Ingabe yikuphi ukuthunywa kukaJesu okuvela kuNkulunkulu na? 
    Impendulo: Wayethunywe ukuthi ashumayele ivangeli kwabampofu, aphulukise       
izimpumputhe futhi asindise isintu. 
 
3. Ingabe abantu bakuqonda yini futhi bakukholwa okushiwo nguJesu na? 
    Impendulo: Cha, abamqondanga, futhi abakholwanga ukuthi unguMesiya. 
 
4. Ingabe abantu bamenzani uJesu na? 
    Impendulo: Bathukuthela, bamkhiphela ngaphandle komuzi futhi bafuna ukumsunduzela 
eweni. 
 
5. Ingabe wenzani uJesu na? 
    Impendulo: Wadlula esixukwini esasithukuthele waqhubeka nohambo lwaKhe. 
 

 

UMkhuleko kaBaba noMama ngaphambi kwesifundo: 

Nkulunkulu othandekayo, ngiyakubonga ngalolusuku 

Busisa bonke abazali nezingane 

Sengathi singabuzwa ubukhona baKho 

Busisa isifundo esizoba naso 

Sicela usifundise ukukukhonza 

Futhi usisize ukwenza intando yaKho 

Ukuze sikhule sisondele kuWe 

Thumela uJesu azosilanda 

Futhi kwangathi singalungela ukuhlangana naYe 

Amen 

Baba siyabonga ngalolu suku. 

Umsebenzi wakho uyiNkosi enhle kakhulu futhi sithi siyabonga ukuthi nathi singaba yingxenye 
yalo msebenzi omuhle kangaka. 

Ngiyabonga ukuthi sikwazi ukusebenzela izingane zethu zangeSonto LangeSonto ngaphansi 
kwalezi zimo. 

Ubusise bonke abazali bethu bezingane nothisha beSonto LangeSonto nomaphi lapho 
behlangana khona ukuze babe nezifundo zabo. 

Ngisebenzise njengamathuluzi ukuletha izwi lakho ezinganeni zethu ukuze izingane zethu ziqonde 
umsebenzi wakho wensindiso. 

Ngegama likaJesu ngithandaza “Amen”  


